
01 gusht 2026, 
Prishtinë 

 

RAPORT NARRATIV I ZYRTARIT PËR INTEGRITET DHE MBROJTJE 

 
Seancat vetëdijësuese dhe fushat kryesore të trajtuara (2025–2026) 

1. Përmbledhje Ekzekutive 
Gjatë periudhës 2025–2026, Zyrtari për Integritet dhe Mbrojtje e Federatës së Basketbollit të 
Kosovës (FBK) ka zhvilluar një seri intensive seancash vetëdijësuese dhe trajnimesh me të gjithë 
hisedarët e basketbollit në Kosovë. Këto aktivitete u realizuan në periudha të ndryshme përgjatë 
këtyre dy viteve, duke luajtur një rol kyç për ta mbajtur të gjithë komunitetin e mirëinformuar dhe 
në hap me zhvillimet e shpejta e të mëdha që po ndodhin në botën e basketbollit modern. 

2. Kurdisja dhe manipulimi i ndeshjeve (shtator 2025) 
Me fillim të stinorit vjeshtor 2025, u organizuan seanca të veçanta vetëdijësuese me të gjitha 
përfaqësueset e Kosovës në basketboll në lidhje me kurdisjen dhe manipulimin e ndeshjeve. Fokus i 
veçantë iu kushtua metodologjisë "3 R-të" (Recognize, Resist, Report), kuptohen format e 
manipulimit (match-fixing dhe spot-fixing), si dhe parandalimit të përfshirjes në bastet sportive apo 
keqpërdorimit të informacioneve të brendshme. 

3. Parandalimi dhe luftimi i dopingut në basketboll (shtator 2025 – qershor 2026) 
U zhvilluan seanca vetëdijësuese për çështjet e dopingut nëpër klube të ndryshme të 
basketbollit, me theks të veçantë te përfaqësueset e Kosovës. Në këto seanca u analizuan: 

• Substancat e ndaluara dhe procedurat zyrtare të testimit. 
• Rreziqet shëndetësore dhe etike që sjell përdorimi i dopingut. 
• Pasojat e rënda administrative, juridike dhe sportive (si pezullimet afatgjata apo të 

përhershme) që lojtarët bartin automatikisht në rast se dalin pozitivë. 

4. Mbrojtja (Safeguarding) me të gjithë hisedarët (shtator 2025 – vazhdon) 
U realizuan seanca gjithëpërfshirëse për mbrojtjen (safeguarding) duke përfshirë të gjithë hisedarët e 
komunitetit të basketbollit. Vëmendje e veçantë iu kushtua: 

• Prindërve dhe lojtarëve të grupmoshave të reja. 
• Gjyqtarëve, trajnerëve dhe stafit të FBK-së. 
• Përfaqësuesve të klubeve të basketbollit në kategoritë e djemve dhe të vajzave. Këto seanca 

shërbyen për krijimin e një mjedisi plotësisht të sigurt, pa diskriminim, ngacmime apo abuzime 
për të gjithë fëmijët dhe të rinjtë në sport. 

5. Roli i sinjalizuesit (Whistleblower) (mars 2026 – vazhdon) 
U mbajtën seanca të caktuara për rolin dhe rëndësinë e sinjalizuesit brenda komunitetit të 
basketbollit. U nënvizua se secili/a ka përgjegjësi individuale dhe etike për të raportuar çdo 



2 

 

 

parregullësi të vërejtur, tentativë kurdisjeje, ngacmim apo shkelje të rregulloreve përmes kanaleve të 
sigurta e konfidenciale, përfshirë edhe korrupsionin dhe konfliktin e interesit në vendin e punës. 

5. Pikat e kontaktit në klube (janar 2026 – vazhdon) 
U zhvilluan takime me klubet e basketbollit për caktimin e një pike kontakti (Contact Person) për 
çështjet e ndryshme që lidhen me dopingun, integritetin dhe mbrojtjen (safeguarding), me qëllim 
që reagimi dhe komunikimi me FBK-në të jetë sa më efikas. 

 

 

Pasqyra e përmbledhur e aktiviteteve 

Aktiviteti / 
Moduli Grupi në shënjestër Periudha Synimi Kryesor 

Kurdisja e 
Ndeshjeve 

Të gjitha përfaqësueset e Kosovës shtator 2025 Vetëdijësimi dhe mbrojtja 
nga manipulimet 

Antidoping 

Klubet & përfaqësueset e 
Kosovës (Pejë – Kampionati 
Evropian për Shtetet e Vogla) 
(Prizren – Përfaqësuesja A 
(meshkujt) 

shtator 2025 
– qershor 2026 

Sqarimi i pasojave ligjore 
dhe shëndetësore 

Safeguarding 
(Mbrojtja) 

Prindërit, trajnerët, 
grupmoshat e reja, gjyqtarët, 
stafi i FBK-së, Klubet (M/F) 

shtator 2025 – 
vazhdon 2026 

Krijimi i mjedisit të 
sigurt për grupmoshat e 
reja 

Sinjalizuesi & 
Pikat e Kontaktit 

Klubet dhe komuniteti i 
Basketbollit 

janar 2026 
Inkurajimi i raportimit 
dhe caktimi i përgjegjësve 
në klube 

6. Raporti gjithëpërfshirës për mbrojtjen dhe integritetin (dhjetor 2026) 
Zyrtari për Integritet dhe Mbrojtje do të vazhdojë me përgatitjen e një raporti gjithëpërfshirës për 
çështjet e safeguarding-ut dhe të integritetit. Ky raport do të përmbledhë të gjitha të gjeturat, masat e 
ndërmarra dhe rekomandimet, dhe do të ndahet zyrtarisht me të gjithë hisedarët e komunitetit të 
basketbollit. 

7. Planifikimi për vitin 2027 dhe përputhshmëria me FIBA-n 
Me qëllim të zhvillimit të mëtutjeshëm profesional, janë paracaktuar trajnime të veçanta për vitin 
2027. Këto trajnime do t'i ndihmojnë Federatës së Basketbollit të Kosovës që të jetë në 
pajtueshmëri të plotë (full compliance) me standardet dhe udhëzimet e FIBA Evropës dhe FIBA 
Botës. 
 
Përmbyllje 
Të gjitha këto përpjekje dhe nisma të ndërmarra dëshmojnë përkushtimin e palëkundur të Federatës 
së Basketbollit të Kosovës për të ndërtuar një mjedis sportiv plotësisht të sigurt, të ndershëm dhe me 
standarde të larta etike, duke garantuar se zhvillimi i basketbollit kosovar mbështetet mbi themelet e 
paanshmërisë, mbrojtjes së sportistëve dhe integritetit absolut. 
 
 
Me respekt, 

Vlora Braha 

Zyrtare për Integritet dhe Mbrojtje/ Integrity and Safeguarding Officer 
+383 45 577 058  
 


